
kostnað greiði áfrýjandi, Einar M. Jónasson 
stefnda h.f. »Völundi« með 40 kr, Svo greiði 
áfrýjandinn og 20 kr. sekt, er að helmingi renni 
í landssjóð og að helmingi í fátækrasjóð Reykja-
vikur. 

ídæmdan málskostnað og sekt ber að greiða 
innan 8 vikna frá lögbirtingu dómsins að við-
lagðri laga-aðför. 

Mánudaginn 7. jan. 1918. 

Nr. 72/1917. Björn Ólafsson 
gegn 

Guðmundi Þorsteinssyni. 

D ó m u r : 
Áfrýjandi þessa máls, Björn Ólafsson skipstjóri 

i Mýrarhúsum höfðaði það fyrir gestarétti Reykja-
víkur gegn stefnda, trésmið Guðmundi Þorsteinssyni 
í Reykjavik, til þess að fá hann skyldaðan til að 
flytja burtu hið svo nefnda gamla barnaskólahús á 
Seltjarnarnesi af lóð áfrýjanda i Mýrarhúsalandi, en 
máli þessu lauk svo með dómi nefnds réttar, upp-
kveðnum 9. ág. f. á., að stefndi var algerlega sýkn-
aður og málskostnaður látinn falla niður. 

Dómi þessum hefir skipstjóri Björn Ólafsson skot-
ið til yfirdómsins með stefnu útgefinni 4. sept. f. á., 
og hefir hann krafist þess að geetaréttardómnum 
verði hrundið og breytt þannig, að stefndi verði að 

viðlagðri daglegri eða vikulegri sekt dæmdur til þess 
að rífa niður og flytja burtu af lóð áfrýjanda hið svo 
nefnda gamla barnaskólahús í Seltjarnarneshreppi, og 
til að greiða málskostnað bæðí fyrir undirrétti og 
yfirdómi eftir mati réttarins; svo hefir hann og kraf-

ist þess að málflutningsmaður stefnda verði sektaður 
fyrir ósæmilegan rithátt og hin meiðandi og ósönnu 
ummæli hans verði dæmd dauð og ómerk. Af ann-

ari hálfu hefir stefndi Guðmundur Þorsteinsson látið 
gera þær réttarkröfur, að gestaréttardómurinn verði 
■staðfestur, og að honum verði tildæmdur hæfilegur 
málskostnaður eftir mati réttarins. 

Árið 1882 lét hreppsnefndin í Seltjarnarneshreppi 
byggja barnaskólahús fyrir hreppinn, og var það 
'bygt í Mýrarhúsalandi, en jörð þessi hálf er nú eign 
áfrýjanda og stendur húsið á eignarhálflendu hans. 
Þáverandi eigandi Mýrarhúsa, faðir áfrýjanda, lagði 
til lóð undir skólahúsið af landi þessarar eignarjarðar 
•sinnar. Árið 1909 bygði hreppsnefndin nýtt barna-

skólahús fyrir hreppinn á öðrum stað og hefir hið 
gamla barnaskólahús eigi verið notað sem skólahús 
síðan, en hreppsnefndin seldi það þá Jóni Jónasyni 
•i Mel8húsum án lóðarréttinda, og af dánarbúi hans 
keypti stefndi það á uppboði 26. apríl 1913 og segir 
i Böluskilmálunum, að húsinu fylgi engin lóðarrétt-

indi. Fyrir fardagaárið 1909—10 greiddi hreppsnefnd 
Seltjarnarneshrepps áfrýjanda lóðargjald fyrir húsið, 
eftir að hætt var að nota það sem skólahús, og úr 
dánarbúi Jóns Jónssonar í MelshúBum fékk áfrýjandi 
greitt tveggja ára lóðargjald fyrir húsið. Heldur 
áfrýjandi þvi fram, að þegar hætt var að nota húsið 

sem skólahús, hafi lóðin aftur fallið til eiganda Mýr-
arhúsa, með þvi að lóðin hafi upprunalega verið lógð' 
til skólan8 með því skilyrði; hafi hún að eins verið-
lánuð eða léð hreppsnefndinni vegna skólans og með 
því beinu fororði, að hún félli til jarðeigaudans aftur 
er hennar þyríti eigi með végna skólahaldsins og nú 
sé svo komið eftir að skólinn var fluttur árið 1909. 
I þessu efni vitnar hanD til fundargerðar hrepps-
nefndar Seltjarnarneshrepps 27. febr. 1882, en þar 
segir svo meðal annars: Jarðeigandi (o: Mýrarhúsa) 
lofaði að Jjá */* P a r t u r dagsláttu eða 225 ferhyrn-
ingsfaðma fyrir byggingarstæði og skólanum til af-
nota leigulaust um aldur og æfi; ennfremur til fund-
argerðar hreppsnefndarinnar 1. júli 1882, þar sem 
svo segir: Sömuleiðis var oddvita falið að nefoa við 
Olaf Guðmundsson (o: eiganda Mýrarhúsa) hvort hús-
ið (o: skólahúsið) mætti »seljast með þeim skilmálum, 
að húsið mætti standa kyrt á lóðinni, og hafði hann 
á móti því sem íbúðarhús.« Áfrýjandi telur sig þvi 
nú hafa fullan rétt til að krefjast þess, að húsið sé 
flutt burt af lóðinni. Hins vegar heldur stefndi því 
fram, að nefndur Ólafur Guðmundsson eigandi Mýr-
arhúsa hafi gefið sveitarfélaginu, Seltjarnarneshreppi, 
lóðina undir barnaskólahúsið, og að gjöfin hafi engu 
skilyrði verið bundin, sérstaklega eigi því skilyrði 
að hún skyldi falla aftur til Mýrarhúsaeiganda, svo 
framarlega húsið yrði eigi notað til barnaskólahalds. 
Telur hann að þetta komi eigi í bága við ofantil-
vitnaðar fundargerðir hreppsnefndarinnar, er eigi geti 
um neina skildaga í þá átt, að lóðin skyldi aftur falla 
til jarðeiganda, þótt svo sé til orða tekið, að lóðin 

8é »léð . . . . til afnota leigulaust uru aldur og æfi«.-
En aðallega styður hann málstað sinn við vitnisburð 
nokkurra manna í Seltjarnarneshreppi; voru þeir allir 
bændur í hreppnum um það leyti, er barnaskólinn 
var reistur, og eru nákunnugir málum sveitarinnar. 
Einn þeirra vottar, að Olafur heitinn Guðmundsson 
hafi gefið hreppnum lóðina undir skólann án nokk-
urra skilyrða, en ekki hafi hann þó heyrt Ólaf sjálf-
an lýsa því yfir, en það hafi verið allra manna 
mál, þá er skólinn var bygður. Annar vottar að 
nefndur Olafur hafi gefið hreppnum lóðina undir 
Bkólann, þar sera hann var bygður, og engin skilyrði< 
sett; tjáist vitni þetta, sem hefir staðfest skýrslu sína 
fyrir rétti með eiði, hafa heyrt Olaf sjálfan lýsa þessu 
yfir á nefndarfundi, er rætt var um byggingu skól-
ans. Vitni þetta var hreppstjóri og hreppsnefndar-
maður í hreppnum, er skólahúsið var reist. Hinn 
þriðji vottar að Ólafur heitinn hafi gefið hreppnum 
lóð undir skólann, þar sem hann svo var bygð-
ur, og að hann hafi aldrei heyrt þess getið,. 
að hann hafi sett nokkur skilyrði fyrir þess-
ari gjöf, en eigi kveðst hann hafa heyrt Ólaf 
sjálfan lýsa þessu yfir, þar á móti hafi hann 
heyrt sóknarprestinn lýsa því yfir í ræðu, þá 
er skólinn var vígður, að Olafur hefði gefið lóðina,. 
og þakkað honum fyrir hreppsins hönd fyrir gjöfina. 
Hinn fjórði vottar, að því er hann bezt veit, að Olaf-
ur Guðmund8son hafi gefið hreppnum lóðina undir 
skólaun, og segist eigi hafa heyrt þess getið, að hann> 
bafi sett nein skilyrði fyrir þessari gjöf, en eigi kveðst 
nann hafa beyrt Olaf sjálfan lýsa gjöfinni yfir. 

Allar þessar skýrslur hafa verið staðfestar fyrir 
fétti, en með þeim þykir það nægilega sannað eftir 
öllum málavöxtum, að Ólafur Guðmundsson heitinn 
hafi gefið Seltjarnarneshreppi lóðina undir barna-

skólabygginguna, þótt svo sé að orði komist i fund-

argerðinni 27. febr. 1882, að »jarðeigandi (Ólafur 
■ Guðmundsson) lofaði að ljá lóðina«, eins og að fram-

an er frá skýrt. Þessari niðurstöðu getur það eigi 
raskað, að áfrýjandi heflr fengið eins árs eftirgjald 
fyrir lóðina greitt hjá hreppsnefndinni og tveggja 
ára eftirgjald úr dánarbúi Jóns Jónssonar í Melshús-

um, því að greiðslur þessar virðast hafa verið gerð-

ar að alveg órannsökuðu máli og af athugaleysi. En 
nú hefir hreppsnefndin eftir að mál þetta hófst í héraði 
lýst því yfir með skjali dags. 9. júní 1917, að land 
það, sem Ólafur heitinn Guðmundsson í Mýrarhúsum 
— og þá oigandi nefndrar jarðar — lánaði endur-

gjaldslaust undir hið forna barnaskólahús Seltjarnar-

neshrepps . . . . tilféll (o: hafi tilfallið) aftur eiganda 
Mýrarhúsa til óháðra umráða sem haus lögleg eign 
jafnskjótt sera hætt var að nota barnaskólahúsið sem 
Blíkt . . . . Um skjal þetta skal það tekið fram, að 
það getur enga þýðingu haft sem sönnunargagn um 
það, hvernig ráðstöfun Olafs Guðmundssonar yfir 
lóðinni til handa skólanum hafl verið varið, en skjal-

ið virðist verða að skoða sem afsal frá hreppsnefnd-

inni til eiganda Mýrarhúsa fyrir lóðarspildunni, sem 
gamla barnaskólabúsið stendur á, en til að hér geti 
verið um löglegt afsal að ræða, þarf samþykki sýslu-

nefndar, sbr. lög nr. 43, 10. nóv. 1905, 53. gr. 5. 
itölul., en það sést eigi af skjölum málsins, að téð 

samþykki hafi verið fengið. Hina vegar er ekkert 
komið fram í niálinu í þá átt, að hreppsnefndin hafi 
falið áfrýjanda umboð til að framfylgja rétti hrepps-
ins yfir lóðinni með málsókn eða á annan hátt. 

Það verður samkvæmt framanrituðu að líta svo 
é>, að áfrýjandi hafi eigi sannað eignarrétt sinn yfir 
margnefndri lóð eða neinn annan rétt, er heimili 
honum að heimta af stefnda, að hann rifi barna-
skólahúsið gamla niður og flytji það burt af lóðinni. 
Verður því að sýkna stefnda í málinu og staðfesta 
gestaréttardóminn. einnig málskostnaðarákvæði hans. 
Það þykir ekki vera ástæða til þess að taka til 
greina sektar- og ómerkingarkröfu málflutningsmanns 
áfrýjanda. Eftir þessum úrslitum þykir rétt, að áfrýj-
andi greiði stefnda málskostnað fyrir yflrdómi, og 
ákveðst hann 30 kr. 

Þ v í d æ m i s t r é t t v e r a : 

Gestaréttardómurinn skal vera óraskaður. 
Afrýjandi, Björn Ólafsson, greiði stefnda, Guð-
mundi Þorsteinssyni, 30 kr. i málskostnað fyrir 
yfirdómi áður liðnar séu 8 vikur frá lögbirtingu 
dóms þessa að viðlagðri lagaaðför. 


